
სცენარის განვითარების ტრენინგ-პროგრამა
განცხადებების მიღება
საქართველოს ეროვნული კინოცენტრი  ქართველ კინემატოგრაფისტებს იწვევს  სცენარის განვითარების ტრენინგზე. ტრენინგს გაუძღვებიან  სცენარის განვითარების ცნობილი ექსპერტები კლერ დაუნსი და არიკ კაპლუნი. 
ტრენინგი შედგება ერთი სემინარისგან, რომელსაც ორი ექსპერტი პარალელურ რეჟიმში ჩაატარებს.  სემინარი ჩატარდება საქართველოში 2015 წლის აპრილში.

სემინარი:    
17-19 აპრილი, კლერ დაუნსი (3 დღე);
17-19 აპრილი, არიკ კაპლუნი (3 დღე).
საერთაშორისო ექსპერტები შეარჩევენ მაქსიმუმ 8 სცენარს მხატვრული ფილმების სცენარის განვითარების ტრენინგში მონაწილეობის მისაღებად. მოითხოვება თრითმენთი ინგლისურ ენაზე და სცენარის პირველი ვერსია ქართულ ენაზე.  ექსპერტები 4-4 პროექტს განავითარებენ.
ექსპერტები სხვადასხვა მეთოდოლოგიით იმუშავებენ ქართველ სცენარისტებთან/რეჟისორებთან. საღამოობით ჩატარდება  სესიები/ფილმის ანალიზი.   
ტრენინგის მეთოდოლოგია 
სემინარი შედგება ჯგუფური და ინდივიდუალური შეხვედრებისაგან. 

ჯგუფური მუშაობა მოიცავს პროექტებისა და ზოგადი საკითხების განხილვას (როგორიცაა სცენარის განვითარების ძირითადი საშუალებები, სცენარის სტრუქტურა, განხილული იქნება  დრამატურგიული ასპექტები). 

ტრენინგის ფარგლებში მონაწილეები ეუფლებიან სცენარის განვითარების და ანალიზის ძირითად უნარებს. ტრენინგის განმავლობაში მონაწილეები გაანალიზებენ საკუთარი სცენარის ლოგლაინს, თემას, მოქმედების ადგილს, ჟანრს, სინოფსისს, სცენარის სტრუქტურას, გმირის ხასიათის განვითარებას…და ა.შ. 
ინდივიდუალური შეხვედრების დროს ექსპერტი უპასუხებს მონაწილეების კონკრეტულ შეკითხვებს, გაანალიზებენ პროექტს და ჩაატარებენ კონსულტაციებს პროექტის ცალკეულ ასპექტებთან დაკავშირებით. 

სამიზნე ჯგუფი 

ტრენინგში მონაწილეობის მიღება შეუძლიათ როგორც დამოუკიდებელ სცენარისტებს, ასევე სცენერისტი/რეჟისორებისაგან შემდგარ გუნდებს, რომელთაც სურთ იმუშაონ ჯგუფურად და აქვთ მხატვრული ფილმის სცენარი (გამიზნული კინოთეატრში ჩვენებისთვის) განვითარების სტადიაზე.  

მონაწილეთა შერჩევა მოხდება თავად ექსპერტების არიკ კაპლუნის და კლერ დაუნსის მიერ. 

მონაწილეები ვალდებულნი არიან დაესწრონ ყველა ტრენინგს და შეასრულონ მიცემული დავალება. მონაწილეები, რომლებიც არ დაექვემდებარებიან ტრენინგის წესებს, გამოეთიშებიან ტრენინგს.
ენა
სემინარების სამუშაო ენა იქნება ინგლისური კლერ დაუნსთან, არიკ კაპლუნთან - ინგლისური და რუსული. ტრენინგი უზრუნველყოფილი არ იქნება თარჯიმნის მომსახურებით.  
ტრენინგის ექსპერტები
· სცენარისტების კონსულტანტი: კლერ დაუნსი (დიდი ბრიტანეთი) 
· სცენარისტების კონსულტანტი:

 არიკ კაპლუნი (ისრაელი)
ექსპერტების ბიოგრაფიები მოცემულია ბოლო გვერდზე.
დოკუმენტაცია
მონაწილეობის მსურველებმა უნდა მოგვაწოდონ შემდეგი დოკუმენტები: /თუ პროექტს წარმოადგენს სცენარისტი/
· სცენარისტის სამოტივაციო წერილი (მაქსიმუმ 1 გვერდი). გთხოვთ იხილოთ დანართი. ფორმა მოგვაწოდა კლერ დაუნსმა. ინგლ. ენაზე
· სცენარისტის CV (ტექსტური და არა ცხრილის ფორმით, მაქსიმუმ 2 გვერდი) ინგლ. ენაზე
· თრითმენთი (15-20 გვერდი). შრიფტის ზომა 12 pt. სტიქონებს შორის მანძილი 1.5. ინგლ. ენაზე
· სცენარის პირველი ვერსია ქართულ ენაზე. ელექტრონული ვერსია.
სცენარისტი/რეჟისორი გუნდის მიერ პროექტის წარდგენის შემთხვევაში: 
· სცენარისტის სამოტივაციო წერილი (მაქსიმუმ 1 გვერდი). ფორმა მოგვაწოდა კლერ დაუნსმა. ინგლ. ენაზე
· სცენარისტის CV (ტექსტური და არა ცხრილის ფორმით, მაქსიმუმ 2 გვერდი) ინგლ. ენაზე
· რეჟისორის სამოტივაციო წერილი (მაქსიმუმ 1 გვერდი).ფორმა მოგვაწოდა კლერ დაუნსმა. ინგლ. ენაზე
· რეჟისორის CV (ტექსტური და არა ცხრილის ფორმით, მაქსიმუმ 2 გვერდი) ინგლ. ენაზე
· თრითმენთი (15-20 გვერდი). შრიფტის ზომა 12 pt. სტიქონებს შორის მანძილი 1.5. ინგლ. ენაზე
· სცენარის პირველი ვერსია ქართულ ენაზე. ელექტრონული ვერსია.
ყველა დოკუმენტი გარდა სცენარისა იგზავნება ინგლისურ ენაზე ერთ ფაილში   (Word ფორმატში).
არასრული დოკუმენტაციის შემთხვევაში განაცხადი არ განიხილება.

შერჩევის კრიტერიუმები
პროექტების შერჩევისას უდიდესი მნიშვნელობა ენიჭება თარგმანს. გთხოვთ გაითვალისწინოთ.
ეროვნული კინოცენტრი უფლებამოსილია  გარიცხოს მონაწილე ტრენინგიდან, თუ იგი არ ექვემდებარება ტრენინგის წესებს, როგორიცაა თითოეულ სესიაში მონაწილეობა და დავალებების შესრულება. 

საბოლოო ვადა
განაცხადის შემოტანის საბოლოო ვადაა:  25.03. 2015. 

განაცხადი უნდა შემოიტანოთ საქართველოს ეროვნულ კინოცენტრში (ქვემოთ მოცემულ ელ. მისამართზე). ელ-ფოსტის გამოგზავნისას „თემაში“ მიუთითეთ “Scriptwriters”. 
განაცხადის შეტანამდე სასურველია კონსულტაცია გაიაროთ ეროვნული კინოცენტრის თანამშრომლებთან - ირმა ჯანჯღავასა და სოფო ჟვანიასთან. ეროვნული კინოცენტრის მისამართია:
ზ. გამსახურდიას სანაპირო 4.
თბილისი 0105 საქართველო
ტელ : +995 32 999200

ფაქსი: +995 32 999102

ელ-ფოსტა: i.janjgava@gnfc.ge; s.zhvania@gnfc.ge
Web: www.gnfc.ge 
ექსპერტების ბიოგრაფიები
სცენარისტების კონსულტანტი: კლერ დაუნსი. სცენარისტი, ლექტორი, კონსულტანტი, ბრიტანეთის ეროვნული კინო და სატელევიზიო სკოლის ლექტორი, მონფორტის უნივერსიტეტის სასცენარო ფაკულტეტის მაგისტრი. პროდიუსერი ფილმებისა -„კაბა“ (BAFTA), „შუა სეზონი“ (პრიზი საუკეთესო სცენარისთვის სან-სებასტიანის კინოფესტივალზე). კლერ დაუნსი არის EAVE-ს სცენარის განვითარების ჯგუფის დამფუძნებელი და ატარებს ტრენინგებს სცენარისტებისთვის 1989 წლიდან. იგი ასევე არის სამხრეთ აფრიკის პროდიუსერების ტრენინგ-პროგრამის - AVEA-ს ხელმძღვანელი სასწავლო დარგში, სამხრეთ კავკასიის კინო პროექტის (IFSCA) ექსპერტი, იერუსალიმის საერთაშორისო კინოლაბორატორიის ექსპერტი, აქვს სცენარისტების კონსულტანტის და სემინარების ჩატარების მრავალწლიანი გამოცდილება.

სცენარისტი, რეჟისორი, პედაგოგი არიკ კაპლუნი. 

არიკ კაპლუნი მოსკოვში დაბადებული სცენარისტი, რეჟისორი და პედაგოგია. 1980 წელს არიკ კაპლუნ ემიგრაციაში წავიდა ისრაელში და იქ დაამთავრა ისრაელის უნივერსიტეტის კინო ფაკულტეტი. 

არიკ კაპლუნის სადებიუტო მოკლემეტრაჟიანმა ფილმმა 1986 წელს მრავალი საერთაშორისო პრემია მოიპოვა. კარლოვი ვარის ფესტივალმა კი, არიკ კაპლუნის მხატვრული ფილმი “იანას მეგობრები” საუკეთესო ნამუშევრად სცნო. 

არიკ კაპლუნი მუშაობდა ისეთ ცნობილ პროდიუსერთან, როგორიცაა არნონ მილჩანი, რომელსაც ეკუთვნის მხატვრული ფილმი “ლამაზმანი.” ასევე, თანამშრომლობდა ოსკარის მფლობელს დრამატურგთან რუსტამ იბრაგიმბეკოვთან და დენი რუბინთან, რომელიც გახლდათ სცენარის ავტორი ფილმისა “ზაზუნას დღე.” 

ბოლო 30 წელია, არიკ კაპლუნი კინო სფეროში მუშაობას წარმატებით უთავსებს პედაგოგიურ საქმიანობას ისრაელის სხვადასხვა კინოსკოლებსა და მსოფლიოს წამყვან უნივერსიტეტებში. იგი ითვლება პროფესიონალად, რომლის განსაკუთრებული მიდგომა მსმენელებისთვის დიდი გამოცდილებაა და ხშირად, ერთ კურსს რამდენჯერმე გადიან. 

არიკ კაპლუნს რეკომენდაციას უწევენ ბოსტონის უნივერსიტეტის პროფესორი ჯონ ბერნშტაინი, ჰარვარდის უნივერსიტეტის ლექტორი, კინოინდუსტრიის ერთერთი წამყვანი ფიგურა დენი რუბინი, კომპანია “New Regency-ს” პრეზიდენტი დევიდ მატალონი და ისრაელის კინოფონდის დირექტორი კეტრიელ შორი. არიკის კურსებს დადებითად აფასებენ ისეთი ძლიერი სცენარისტები, როგორებიც არიან კლოდ ქერი, რონალდ ჰარვუდი და დენი რუბინი. 

არიკ კაპლუნი თავისუფლად ფლობს რუსულ და ინგლისურ ენებს.

